
墻上難為趍行

作者：劉基　元末明初

本作品收錄於《列朝詩集/甲前01》和《劉基集/10卷》

弱水不可以航，石林不可以車。

人生貴守分，墻上難為趨。

茫茫八極內，挾徑交通衢。

紛紛皆轍跡，擾擾論錙銖。

焦原詫齊踵，龍頷誇探珠。

片言取卿相，杯酒興剪屠。

機事一朝露，妻子化為魚。

林間有一士，蓬蒿翳窮廬。

種稻十數畝，種桑八九株。

有酒且飲之，無事即安居。

孰知五鼎食，聊保百年軀。

悠悠身後事，汲汲復何如。

此作品在全世界都属于公有领域，因为作者逝世已经超过100年，且作品于1931年1月1日

之前出版。

